
Vevale Adawu ohonvaha 
muhiyanaye nzina na Eva, [ku wonga 
ingumi] na mwasa okala mma wa atu 
atene a ingumi.



Muwari mwa anavinyama atene a 
mukokolani anno Yehova aasakanyile 
liye, nyowa yali mwanainyama 
yoxangetchetcha akwaranya atene. 
Siku nimohi nyowele yohonfuka 
muhiyana ira: <<Kodi na ibaribari Mulugu 
uwongile ira: <Jovaha ja mitengo datene
                                              nnafwanyeya
                                             mmundani mu
                                                kamudje?> >> 



Muhiyanole 
ohowakula nyowele 
ira: <<Nari. Jovaha ja 
mitengo datene 
nnafwanyeya mmundani mu hiyo podi djaga. 
So mbwenye jovaha ja mutengo mmohi 
unafwanyeya vari va munda, Mulugu 
uwongile ira: <Jovaha ja 
mutengo wenno kamudje, 
nne kamuhinde. Tchoira 
mwairana eno 
munokwa.> >> 



Mbwenye nyowele 
yohomuwakula 
muhiyanole ira: <<Nari! 
Nyo mwadja, kamunakwa. 
Tchoira Mulugu uhuiziwa ira siku 
nnadje nyo, meswinyu anohuleya. Era 
eno munokala nnga Mulugu, murome 
iziwa upama na ubure.>>



Muhiyanole agavwile mazu anne, 
agaonne ira jovaha ja mutengole jali 
jofwanela djiwa, joriyela meso eto 
jali jofuneya movaha zelru, ohatcha, 
liye dja, nvaha mamunaye, na 
liyene liye dja. 



Kagadjile, ambinlene meso ewa 
kohuleya. Evale kohoroma ona ira: 
<<Nili mandave.>> Mwa enne 
kohotukula matakuru a mufigera, 
aliwa sakanyana jowara jiwa, 
mangelela mmwinini.



Evale Yehova Mulugu ohomuitana 
Adawu eraga: <<Adawu, kodi uli 
waani?>> Liye ohowakulaga eraga: <<Divwile nizu 
ninyu muviraga mmundani. Na mwasa oova, miyo 
tawa, za vitala. Tchoira dili mandave.>>



Mulugu ohonfuka ira: <<Uuwandenle bani ira: <Uli 
mandave.>? Kodi wire dja yovaha ya mutengo 
wenne daukondihile miyo ira: <Kudje.>?>>



Adawu ohowakula eraga: <<Muhiyana wenne 
mudivahile nyo ira akalege na miyo, gwenno 
udivahile yovaha ya mutengole, miyo dja.>> 
Evale Yehova Mulugu ohonfuka muhiyanole 
ira: <<Wirele nni jejo?>> Muhiyanole 
ohorumela eraga: <<Tchi nyowa 
idinyengile miyo ira didje. 
Miyo dja.>>



Na mwasa wenne, Yehova Mulugu 
ohomutamangiha mutule 
mmundani wenno afwanyeya 
muEdeni, liye muhela unde ira 
alimege teya yakokene yenno 
yasakanyiwena 
liye. 



Agamutamangihile 
mutule amuhela unde wa Munda, 
ohahela makumelo wa nzuwa wa 
mundole angelro aneriwa akerubi 
eto ohelawo supada nokana 
munlo neno  narungunuwa 
pandi datene na 
makalelo 
owopiha. 



Yehova airelena eno ira 
jiing'anelege ndila yodowa wewule 
wafwanyeya Mutengo Ovaha 
Ingumi.



Evale Adawu ohomugonana muhiyanaye Eva. 
Agamugonnena, Eva ohokana vambani, liye mbala 
mwana wa mwanapongwe. Nzina naye kala Kayini. 
Evale Eva kwi: <<Peno mbwenye Yehova 
udikamiheda. Dihinkana mwana 
                           mulombwana.>> 



Noira eno, ohombalela eto mbalayiwa, nzina 
naye Abeli. Kagaulukunle, Abeli ali 
namakumbuza wa mabila. Kayini ali 
namalima.



Siku nimohi Kayini ohotukula ja mmundani mwaye, 
dowa velela wa Yehova. Mbwenye Abeli ohotukula 
mwa jifuwo jaye, mwanainyama 
wapama, oroma baliwa, liye pa. Agapile, 
ohotukula jonuna japama, liye velela 
wa Yehova. 



Mwa enne Yehova ohomurumela Abeli na yovelela 
yaye. Mbwenye Yehova kamurumenle Kayini 
vamohi na jovelela jaye. Na mwasa 
wenne, Kayini ohotakaleliwa valukulu, 
liye pota makwizi vakoveni vaye.



Evale Kayini ohomuwongana mbalaye 
Abeli kwi: <<Ndowe minda.>> Mwa 
enne kagadowile minda ule, Kayini 
ohomurungunuwela mbalaye, mpa. 



Evale Yehova ohonfukaga Kayini, liye kwi: <<Mbalawo 
Abeli uli waani?>> Kayini ohowakulaga eraga: <<Miyo 
kadiiziwile uli liye. Kodi miyo dili maliba muing'anela 
mbalaga?>> Noira eno, Kayini 
ohokumaga vamentoni va Yehova, 
liye maruwa dowaga makumelo wa 
nzuwa wa Edeni, dowa kalaga 
              ilambo ya Node.



Adawu ohowelela mugonana muhiyanaye Eva akoka. 
Noira enne, Eva ohombala mwanapongwe mmohiwa, 
liye nvaha nzina na Seti, eraga: <<Mulugu 
uhudivaha mwanapongwe mmohiwa ira akale 
vamalroni va Abeli wenno Kayini 
                 umpile liye.>> 



Agambanle Seti, Adawu ohomala yaka 800 dimohi diwa, 
hiya yaka 130 doroma dile. Muwari mwa yaka 800 
dimohi diwa dile, ohabala ahima amohiwa, 
alombwana vamohi na ahiyana. Adawu kalawo 
waye watene amanle yaka 930. Mwa enne 
ohokwa.



Yehova ohoona ira: <<Jabure jinera atu 
jihisimbwa indjiva eto joumbuwela jiwa 
jinaumbuwela atu mmirimani mwiwa 
ti jotakala ora datene.>> 



Yehova moona ejile, ohowonga ira: 
<<Nnoatolotcha atu atene 
daapandutchile miyo ira 
kahafwanyeye 
mwilamboni.>>



<<Roma atu, dowa vinyama, na  
jomburunuwa jatene, na mbalrame 
datene nnavava zulu, mwasiwa 
dapandutchele miyo kadizi.>>



Mbwenye mulombwana Nowe ekave bahi 
gwafwanyile mahala vamentoni va Yehova. 
Nowe aabanle anapongwe araru: Semi, 
Kami na Jafeti.

Tchoira Mulugu ohaziveliwa atu a 
mwilamboni ya vati na makalelo 

ohokala a masika fiyeda liye muruma 
Mwanaye mmohive anna liye ira mutu 

uli watene unamuroromela 
ahatolowe mbwenye akayena 

ingumi yohomala. 



Roma 3:23 Hiyo atu atene nihimala tega eto nnafwanyeya 
olapela wene na undimuwa wa Mulugu. 

 
Roma 6:23 Yotambilra ya yotega ku ukwa. Mbwenye 

mahala unavaha Mulugu muwari mwa Nabwiya wehu Yesu 
Kiristu anozana ingumi yohomala.

Eberewu 9:27 Eto sawasawa nnga kada mutu uvahiwe ira 
akwe fendo imohi bahi, amala atongiwe na Mulugu, 

sawasawa eto nnga Kiristu. 

Efezo 2:8,9 Tchoira na nyenne muhuvulusiwa muwari mwa 
sayi da Mulugu eto muwari mwa nroromelo. Muwari 

movulusiwa mule, kilivo iirile nyo ira Mulugu auvuluseni. 
Vulusiwa tchi yengo yovahiwa na Mulugu.

Kunazela joira jehu. Nona kalivo unawanda vitukulela. 



Roma 10:9,10 Muselu unalaleya hiyo, nnalaleya ira wenno 
unarumelela na wanoni waye ira: <<Yesu gu Mbwiye>>, 

wenno unaroromela na mmirimani mwaye ira Mulugu 
ohomuvenyiha mokwani, gwenno unafuna vulusiwa. 

Tchoira mutu amuroromela Yesu na mmirimani mwaye 
unokalihiwa wapama. Arumelela na wanoni waye ira: 

<<Yesu gu Mbwiye.>> unovulusiwa.

Juwawu 3:16,17 Tchoira Mulugu ohaziveliwa atu a 
mwilamboni ya vati na makalelo ohokala a masika fiyeda 

liye muruma Mwanaye mmohive anna liye ira mutu uli 
watene unamuroromela ahatolowe mbwenye akayena 

ingumi yohomala.
Tchoira Mulugu amurumaga Mwanaye azaga mwilamboni 
ya vati, kamurumile ira aze aamange mulandu atu, nari. 

Mbwenye umurumile ira aze aavulumutche. 



1 Juwawu 5:11-13 Umboni Mulugu univahile liye gu ula. 
Liye univahile ingumi yohomala. Ingumi iwa tcheniyo 

inafwanyeya muwari mwa Mwanaye. 
Wenno unna Mwanaye ukana ingumi. Mbwenye wenno 

ahanna Mwana Mulugu kanna ingumi.
Miyo jatene eji nnaulrembelani nyo atu ororomela nzina na 

Mwana Mulugu ira muiziwe ira muhukana ingumi 
yohomala.

